Տեղեկանք-հիմնավորում

2016 թվականի դեկտեմբերի 8-ի «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքով «Հայաստանի հանրային հեռուստաընկերություն» ՓԲ ընկերությանը (այսուհետ՝ Ընկերություն) 2017 թվականին շենք-շինությունների կապիտալ նորոգման աշխատանքների իրականացման նպատակով նախատեսվել է հատկացնել 129,758.0 հազ. դրամ («Հայաստանի հանրային հեռուստաընկերություն» ՓԲ ընկերության շենք-շինությունների հիմնանորոգում» ծրագրով՝ բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային առևտրային կազմակերպություններին» հոդվածով): 
Նշված հիմնանորոգման աշխատանքների իրականացման նպատակով ՀՀ պետական բյուջեից արդեն իսկ ստացվել է 101,920.0 հազ. դրամ, իսկ դրամաշնորհի գումարի մնացած մասը՝ 27,839.0 հազ. դրամը, նախատեսվում էր տրամադրել 2017թ. նոյեմբեր-դեկտեմբեր ամիսների ընթացքում՝ համաձայն հաստատված ժամանակացույցի:
Ընկերության առջև դրված առաջնահերթությունների իրականացման նպատակով նոր եթերաշրջանի ընթացքում նախատեսվում է իրականացնել նոր կրթական հաղորդաշարի պատրաստում, որն իր ուրույն ու կարևոր տեղը կզբաղեցնի «Առաջին ալիք»-ի կրթական-դաստիարակչական  հեռուստահաղորդումների շարքում: Հաշվի առնելով, որ վերոհիշյալ հաղորդաշարի պատրաստման ուղղությամբ Ընկերության 2017 թվականի տարեսկզբին հաստատված տարեկան նախահաշվով համապատասխան միջոցներ նախատեսված չեն, Ընկերությունը նախատեսում է վերջինիս պատրաստման ծախսերի մի մասն իրականացնել տարվա ընթացքում որոշ ծախսային հոդվածներից առաջացած խնայողությունների հաշվին, իսկ մնացած մասը նախատեսվում է իրականացնել կապիտալ նորոգման աշխատանքների շրջանակներում որոշ շինարարական աշխատանքների չիրականացման արդյունքում խնայված միջոցների հաշվին։ Ուստի Ընկերությունը նախատեսում է կապիտալ նորոգման գծով նախատեսված 27,839.0 հազ. դրամն ուղղել հեռուստահաղորդումների պատրաստմանն  ու ձեռքբերմանը։
[bookmark: _GoBack]Ընկերությունը հավաստիացնում է, որ չիրականացված շինարարական աշխատանքների գծով «Հայաստանի հանրային հեռուստաընկերություն» ՓԲ ընկերության կողմից ստանձնած պարտավորություններ չկան, այդ աշխատանքները ապագա ժամանակաշրջաններում չեն իրականացվելու և հավելյալ ֆինանսավորման անհրաժեշտություն չի առաջանալու: 
